
Мемлекет басшысы Қ.К.Тоқаевтың 
өткен жыл соңында халыққа жария-
лаған жолдауында бірқатар мәселе-
лердің шешілу жолдары белгіленіп, көп-

теген тапсырмалар берілгені анық. Осы 
орайда,  біз қызмет етіп отырған меди-
цина саласына байланысты 6-басым-
дықта «Ұлт саулығын нығайту үшін ке-
шенді шараларды қолға алып, халықты 
әлеуметтік қолдау жүйесін жаңғырту ке-
рек...» - деп атап көрсетті...

Ауқымы кең, жалпы халықтық үл-
кен салада қордаланған мәселелер аз 
емес. Мысалы, денсаулық сақтау са-
ласына биыл бюджеттен 3,3 триллион 
теңге қаржы бөлінді. Бюджеттің мүмкін-
дігі мен міндеттемесін ескере отырып, 
мемлекет кепілдік беретін медициналық 
көмектің бірыңғай базалық топтамасын 
жасау қажеттігі айтылды. Ал одан асып 
кеткен шығынның бәрі сақтандыру жүй-
есі арқылы төленуге тиіс екен. 

Жолдауды тыңдап, талқылау бағы-
тында ескеретін жайттар мысалы, 
еліміздегі денсаулық сақтау саласын 
дамыту үшін мемлекеттік-жекеменшік 
әріптeстік тетіктері арқылы ресурстар-
ды белсенді тарту қажет деп табылды. 
Өкінішке қарай, шетелдердің мемле-
кеттік-жекеменшік әріптeстікке қатысты 
озық тәжірибелері заңнамамызда то-
лық көрініс тапқан жоқ. Мұның бәрі жо-
балардың тиімсіз болуына, бюджетке 
түсетін салмақтың тым артуына әкеп 

соқтырады. Бұл тәсілдерді қайта қарап, 
инвестиция тарту үшін ақылға қонымды 
тарифтер ұсыну қажет. Үкімет денсау-
лық сақтау және білім беру саласын-
дағы мемлекеттік-жекеменшік әріпте-
стікке қатысты жаңа нормативтер мен 
ережелер әзірлеуі керек деген тапсыр-
ма берілді.

Ал, саладағы ең өзекті мәселе – ма-
ман тапшылығы. Оның шешілу жолда-
ры да жолдауға өзек болған. Бұл мәсе-
лені шешу үшін, ең алдымен, медицина 
саласындағы білім сапасын барынша 
арттырған жөн. Соның ішінде грант құ-

нын білім беру үдерістерінің деңгейіне 
қарай саралау арқылы белгілеп,  тиімді 
тарату қажет.

Сонымен қатар, жолдауда көпба-
лалы отбасыларды қолдау үшін сәби 
күтіміне өтемақы төлеу мерзімі бір жыл-
дан бір жарым жылға дейін ұзарды. 

Жалпы алғанда, жолдаудағы міндет-
терге қарай тапсырмалар уақытылы 
орындалуымен құнды болмақ. Заң мен 
тәртіп аясында атқарылатын жұмыстар 
мейілінше сапалы атқарылса медицина 
саласының дамып, ілгерілеуіне де тың 
серпін береді деген ойдамын.

АҚПАРАТТЫҚ ХАБАРЛАМА
Шаруа немесе фермер қожалығын немесе ауыл шаруашылығы өндірісін жүргізу үшін ауыл шаруашылығы мақсатындағы жер учаскелерін уақытша өтеулі жер пайдалану 

(жалға алу) құқығын беру бойынша конкурсқа ұсынылатын жер учаскелерінің тізімі «Ырғыз аудандық жер қатынастары бөлімі» мемлекеттік мекемесі

№

р/с

Жер учаскесінің орналасқан жері (ауылдық 
округтен арақашықтығы км, жер учаскесінің 

лот № 

Жер учаскесі қандай мақсатқа 
беріледі оның ішінде

Жалға беру 
мерзімі, жыл

Жалпы 
аудаңы, га

Алқаптардың құрамы, оның ішінде

Топырақтың 
сапалық 

сипаттама 
сы, орташа 

балл бонитет

Сумен 
қамтамасыз 

етілуі
Шаруа немесе 

фермер 
қожалығын 
жүргізу үшін

Ауыл 
шаруашылығы 
өндірісін үшін Ег

іс
тік

га

Ш
аб

ы
нд

ы
қ,

 га

Ж
ай

ы
лы

м
ды

қ,
 га

Ба
сқ

а 
ал

қа
пт

ар
га

 

1 1 ЛОТ
 Құмтоғай ауылдық округі, ауылдық округ 

орталығынан шамамен 94 шақырым 
қашықтықта орналасқан

ШҚ жүргізу

-

15 жыл 5000 - - 4982,34  18 13 қамтылмаған

2 2 ЛОТ
 Құмтоғай ауылдық округі, ауылдық округ 

орталығынан шамамен 77 шақырым 
қашықтықта орналасқан

ШҚ жүргізу - 15 жыл 2000 - - 1900,09 99,91 13 қамтылмаған

3 3 ЛОТ
 Жайсаңбай ауылдық округі, ауылдық 

округ орталығынан шамамен 20 шақырым 
қашықтықта орналасқан

ШҚ жүргізу - 15 жыл 3000 - - 2874,98 124,97 8 қамтылмаған

4 4 ЛОТ
 Жайсаңбай ауылдық округі, ауылдық 

округ орталығынан шамамен 45 шақырым 
қашықтықта орналасқан

ШҚ жүргізу - 15 жыл 7000 - - 6798,17 201,83 8 қамтылмаған

5 5 ЛОТ 
Қызылжар ауылдық округі, ауылдық округ 

орталығынан шамамен 27 шақырым 
қашықтықта орналасқан

ШҚ жүргізу - 15 жыл 500 - - 500 - 11 қамтылмаған

ЕСКЕРТПЕ
Жеке және заңды тұлға болып табылатын қатысушы конкурсқа қатысу үшін мынадай құжаттар ұсынады:
1) конкурсқа қатысуға арналған өтінім;
2)  конкурстық ұсыныс;

Конкурстық ұсыныста:
1) Бизнес-жоспар (инвестициялардың болжамды көлемі, ауыл шаруашылығы дақылдарын өңдеп-өсіру алаңдары, ауыл шаруашылығы жануарларының мал 

басы, қолданылатын агротехнологиялар, ауыл шаруашылығы техникасы мен технологиялық жабдықтың, ауыл шаруашылығы саласындағы білікті мамандардың болуы, 
құрылатын жұмыс орындарының саны);

2) Шаруашылықішілік жерге орналастыру жобасын жасау және игеру, ауыл шаруашылығы инфрақұрылымын дамыту жөніндегі іс-шараларды орындау;
3) Ауыл шаруашылығы мақсатындағы жерді ұтымды пайдалану қағидаларын қоса алғанда, Қазақстан Республикасы жер заңнамасының талаптарын орындау, 

өңірдің мамандануына сәйкес ауыл шаруашылығы дақылдарының егіс алаңдары құрылымын әртараптандыру бойынша индикативтік көрсеткіштерді орындау, ғылыми 
негізделген агротехнологияларды, фитосанитариялық және карантиндік талаптарды сақтау жөніндегі міндеттемелер қамтылуға тиіс.

Конкурстық ұсыныстың беттері нөмірленіп, тігілген түрде мөрленген немесе өшірілмейтін сиямен жазылған жабық конвертте ұсынады, конкурстық ұсыныстың соңғы 
беті жеке тұлғалар (немесе сенімді өкіл) үшін – қатысушының қолымен және заңды тұлғалар үшін – бірінші басшының (немесе сенімді өкіл) қолымен және мөрімен (бар 
болса) куәландырылады.

Конкурсқа қатысуға арналған өтінімдерді қабылдау және тіркеу конкурс өткізу туралы хабарлама жарияланған күннен бастап күнтізбелік 30 (отыз күн) өткен соң 
15 (он бес) жұмыс күн аралығында өтінім қабылдау және тіркеу жүргізіледі. Конкурсқа шығарылатын жер учаскелерінің  орналастыру схемасымен жергілікті атқарушы 
органның интернет-ресурсында, ауылдық округтердің және аудандық жер қатынастары бөлімінің ақпарат бұрыштарынан танысуға болады.

Толық ақпаратты «Ырғыз аудандық жер қатынастары бөлімі» ММ-нен мына байланыс телефондары арқылы 8/71343/ 72-0-61, 72-0-62. алуға болады. 

МАМАН ТАПШЫЛҒЫ – МАҢЫЗДЫ МӘСЕЛЕ

Илияш Бердімұратқызы 
Жолдасова 

Ырғыз аудандық орталық 
ауруханасы бас дәрігерінің 
емдеу ісі жөніндегі 
орынбасары

Сөзбасы...
Біз саналы ғұмырымызды ауылда өт-

кіздік. Ауылда болғанда да мал шару-
ашылығымен айналысып бабадан мұра 
болып қалыптасқан ежелгі кәсіптің ыстық-
суығын жанымызбен, тәнімізбен сезініп 
өскен даланың ұлымыз...

Атам қазақтың «бейнетпен жеген нан 
тәтті» деген дана сөзінің растығын діліміз 
бен болмысымызға сіңіріп өскенбіз. 
Елімізді етпен, сүтпен, мал өнімдерімен 
қамтамасыз етіп отырған әрбір кәсіп-
кердің аты зор құрмет-ілтипатпен аталуға 
лайықты.

Мемлекет басшысының жарлығымен 
жарияланған биылғы «Жұмысшы ма-
мандықтар жылына» орай қарапайым 
еңбек адамын дәріптеуді мақсат тұтып, 
Құмтоғай ауылдық округіне қарасты Қа-
рақұдық ауылының перзенті, «Қуан» ша-
руа қожалығының басшысы, Ырғыз ау-
дандық мәслихатының депутаты, бірқатар 

жоғары марапаттардың иегері, кәсіпкер 
Октябрь Қуанұлы Нұрмағанбетов атты 
ініміздің өнегелі өмір жолынан бастауды 
жөн көрдім...

Сәл шегініс...
Осы жолдардың авторы, мен алғашқы 

еңбек жолымды Октябрдің әкесі марқұм 
Қуан ағаның қарамағында «Жас ұлан» 
қой өсіруші комсомол-жастар бригада-
сында бастаған болатынмын. Сол уақыт-
тарда Қуан аға отызға енді толған азамат 
еді, Өте талапшыл, әр істі ақыл парасат 
таразысына салып шешетін, байсалды, 
сабырлы, шындықты тура айтатын ұс-
таз-тәлімгер болды. Кейіннен Құмтоғай 
совхозында зоотехник, ферма меңге-
рушісі болып қызметтер атқарды.

Әкенің ақ таяғын ұстап, жолын қуған 
Октябрь де қызметтің сол сатыларынан 
өтті. «Әке көрген оқ жонар...» деген дана 
халқымыздың тағылымының дәлелі осы 
еңбекте жатыр...

Өмір баспалдағы...
Кейіпкеріміз Октябрь Қуанұлы 1967 

жылы 8 қарашада Ырғыз ауданы Шеңбер-
тал ауылында дүниеге келген. 1985 жылы 
Темір совхоз-техникумын мал дәрігері ма-
мандығы бойынша бітіріп, сол кездегі Ки-
ров совхозында ветеринар-дәрігер болып 
жұмысын бастаған. 1986-88 жылдары 
Кеңес армиясы қатарында болды. Мал 
шаруашылығы саласында көп жылдар 
еңбектенді. Тәуелсіздік орнаған соң, 1997 
жылы әкесінің есімімен «Қуан» шаруа қо-
жалығын құрып, төрағасы болып келеді. 
2008-2015 жылдары Қарабұтақ орман ша-
руашылығы мекемесінде қызмет жасады. 
Қазірде жеке шаруа қожалығы аудандағы 
іргелі шаруашылықтардың қатарында. 

Мал өсіріп, өнімдерін өндіруде, саудаға 
шығаруда еңбектері баршылық. Октябрь 
іргелі отбасының иесі, жары Мәншүк келін 
екеуі алты бала өсіріп, аяқтандырып, жеті 
немере сүйген ардақты ата-әже.

Тоқымтыққан...
Октябрдің шаруа қожалығы 

«Тоқымтыққан» деген шұрайлы жерде 
орналасқан. Ертеде сол жерден жайла-
уға шыққан ел азаматтары құдық қазып 
жатқан кезде кенет су көзі ие бермей 
атқылап, су алып кетер деп қорыққаннан 
су көзіне аттың тоқымын тығып тоқтатпақ 
болған екен. Содан жер атауы осылай 
аталып кеткен дейді көнекөздер...

Түйеден басқа төрт түлікті қатар өсір-
ген Октябрьдің қожалығы жазда шөп ша-
уып, бірқатар елді-мекендерді жем-шөп-
пен қамтамасыз етіп отыр. 2002 жылы 
шабындықта өрт тұтанып, сол тілсіз жа-
умен арпалысқан Октябрдің аяқ-қолын, 
бет-жүзін қызыл жалын шарпып күйдірсе 
де батылдықпен өртті ауыздықтаған екен. 
Кейіннен ұзақ емделуіне тура келді...

Кішкене сыр...
     Сабырлы да байсалды жігіт ағасы 
2016 жылдан бері аудандық мәслихат 
депутаты болып, елдік ауыл мәселелерін 
көтеріп жүр. Өмірде қарапайым абзал, 
жомарт азамат Октябрдің ата-анасы жоқ 
бес балаға  жыл сайын 100 мың теңгеден 
тұрақты аударып тұратынына өз басым 
куәмін, іштей разы болдым. Өзі де көп-
балалы отбасында өскен, өмір қиындығы 
мен құндылығын бір адамдай сезінген 
азаматтың ішкі жан байлығы ел білсін 
деген ниетпен жазып отырмын. Әйтпесе, 
көп мақтанды жаны қаламайтын азамат 
айтуды қаламаған еді...

Атакәсіп жалғастығы...
Төрт түліктің қиындығын сезінумен 

бірге табыс көзіне айналдыра білген әу-
леттің қазіргі әке таяғын қолына алған 
үшінші перзенті Октябрұлы Еркін 1997 
жылы дүниеге келген. Отан алдындағы 
әскери борышын өтеген жігіт Орал қала-
сындағы Жәңгір хан атындағы универси-
теттің ветеринария мамандығын бітірген. 
Отбасылы, екі баланың әкесі. Береке ата 
кәсіпте екенін ұға білген бала мен ұғын-
дыра білген әке, баба кәсібінен ауыл несі-
бесін тауып бақуатты да бақытты ғұмыр 
кешуге болатынына, төрт мезгілдің ыстық 
суығын көтеріп елге үлгі болғанына жаны-
мыз марқаяды... 

Азамат мерейі...
«Жақсының жақсылығын айт, нұры 

тасысын...» деген баба сөзін растап Ок-
тябрь Қуанұлының жетістігін, алған мара-
паттарын айта кету де ләзім деп ойлай-
мын. Округ, аудан, облыс әкімдіктерінің 
Алғыс хаттарымен, «За услугу танковых 
воиск», «20 лет вывода из Германии» 
медалдарі, «Ұлт даңқы» орденімен, 2021 
жылы «Ерен еңбегі үшін» ҚР Прези-
дентінің медалі, «Алтын қыран» төсбел-
гісімен, 2020 жылы Ауылшаруашылығы 
Министрлігінің алғыс хатымен, 2024 жылы 
«Ауылшаруашылығы саласының үздігі» 
төсбелгісімен, «Қазақстан мәслихатта-
рына – 30 жыл» мерекелік медалімен ма-
рапатталған азаматтың үлгілі жолы бұл. 
Атакәсіпті серік етіп, еңбегі жанған аза-
маттарға қолдау білдіріп, құрметпен бас 
ие жүрейік!..

Ақын, өлкетанушы 
Серғали Қоблашов

Таланттарды тірісінде тани жүр...
              
Біздің киелі Ырғыз өңірі қай уақытта да талантты 

перзенттерден кенде болмаған. Әрине қазіргі уақыт-
та да, бұрынғы кезде де біз көптеген ұл-қыздарымыз-
дың талантын қоғам шеңберінде ғана бағалап, белгілі 
бір мақсатқа бағытталып еңбек еткенін қаладық. Сол 
қоғамның пікірімен бағаладық және бағалай алып жүр-
міз бе деген өз басымда ой басым...

Ырғыздың сондай бір шеңберге сыймаған жан-
жақты азаматы, талантты ұлдарының бірі марқұм Әкім-
жан Бекжанұлы Ақдәулетов еді. Елдегі талай тойды 
өзіндік қолтаңбасымен басқарып, қара сөзден қаймақ 
ағызатын бесаспап өнерпаз киелі қара домбыраны 
да гитараны да шебер шертетін. Ауданның мәдениет 
саласында өзіндік ізі бар, қызмет жасаған ортасында 
қадірі артқан бауырымыз қай ортаны да жандандырып 
жіберетін. Әттеген-айы, Әкімжан арамыздан ерте кет-
ті...

Өткен аптада «Арай» мәдениет үйінде аудан әкімдігінің қолдауымен мәдени-рухани 
зиялы ортаның ұйымдастыруымен Әкімжан Бекжанұлыны еске алуға арналған «Найзағай 

намысты наркескен» атты шара өтті. Ізгілікті шараға көпшілік ықыласпен жиналды. Ырғыз 
ауданы әкімінің орынбасары Серік Қонақбаев алғысөзбен ашып, Әкімжан жайында естелік 
лебізін жеткізді. Еске алуда «Әкімжан немесе Табылды-тағдыр» атты кітаптың тұсауын 
ауыл үлкендері Кенжеғара Жұбайұлы, Қази Баймағанбетова, Күлән Әбділдиналар кесіп, 
лентасын қиды. Достары мен ауылдас ағалары, замандастары жазған естеліктеріге толы 
кітаптың шығуына мұрындық болдым. 

Дос, азамат жайында көптеген естеліктер айтылып, мағыналы әңгіме өрбіді. Бейнебаян 
арқылы алыстағы достары Өмірқұл Айниязов, Қосыбек Бөлекбай, Елубай Кенжалиевтер 
сағынышты ниеттерін жеткізді. Қуан Жаңбырбаев, Кенжебек Ділдабаевтар ән әуелетті. Кеш 
соңында талантымен танылып келе жатқан Әкімжанның ұлы жас айтыскер ақын Айбат 
Бекжан көпшілікке алғысын жеткізіп, көңііл толқытар арнау айтты. Кешті Әкімжанның досы, 
журналист-ақын, өнер иесі Руслан Ұзақбаев жүргізді. Әкімжанға арналып ас беріліп, құран 
бағышталды...

Бұл игі шарадан түйгеніміз талай арда азаматтар арамызда жүргенде көп мән бермей-
ді екенбіз. Кім-кімнің де 
пендешілік келбетіне 
үңілмей айшықты аза-
маттық болмысына баға 
берген жөн-ау дедік. Тағы 
бір талантты ұлықтап, 
еске алуда көптеген аза-
маттар кітаптың шығуына 
атсалысып, демеушілік 
жасады. Досқа, өнер ада-
мына деген құрметтерін 
көрсетті. Алла ауыл аза-
маттарын аман сақтап 
жүрсін деп тіледік!..

Ақын, өлкетанушы 
Серғали Қоблашов

Поэзия, менімен егіз бе едің?!...
      

Халықтың рухани мұратына қызмет еткен 
ұлы тұлғалар аз емес. Данышпан  қазақ халқы 
ақынға кенде болған жоқ. Поэзия әлеміне көз 
салсақ, қазақ халқының арман-мұраты, шат-
тығы мен қайғысы ең алдымен ақын  жүрегі-
не жиналған, ақын өлеңдеріне арқау болған. 
Соның ішінде нәзікжанды ару қыздарымыз-
дың жіңішке жолы ұрпақтарға жалғасып ке-
леді. Кешегі өткен Фариза ақындардың ізгі 
жолын жалғастырған ақтөбелік ақын қыз Гүл-
жайнар Нәренқызы Қалдина жуырда Ырғы-
зға сапарлап, шығармашылық кездесу кешін 
өткізді...

Шалқар ауданының Аққайтым ауылын-
да туып-өсіп, Қ.Жұбанов атындағы Ақтөбе 

мемлекеттік университетін журналистика 
факультетін тәмамдап, облыстың өнер-мә-
дениет, баспасөз салаларында бірқатар 
қызметтер атқарған шынашақтай ақын қы-
здың атағынан ат үркетіндей... ҚР Жазушы-
лар одағының мүшесі, ҚР Журналистер 
одағының мүшесі, Т.Молдағалиев атындағы 
алғашқы әдеби сыйлықтың иегері, Мәдени-
ет министрлігі ұйымдастырған «Рухани қа-
зына» фестивалінің «Үздік авторлық жоба» 
номинациясының иегері, ҚР Мәдениет мини-
стрлігі ұйымдастырған республикалық  «Тәу-
елсіздік толғауы» әдеби байқауының «Дра-
матургия» номинациясы бойынша Гран-При 
иегері, «Ақтөбе қаласының дамуына қосқан 
үлесі үшін» төсбелгі иесі, республикалық, 
халықаралық ақындар мүшәйралары мен 
драматургтер конкурстарының бірнеше дүр-
кін жеңімпазы. Баянтау бауырайында  өткен 

республикалық «Жас қаламгерлер» фести-
валінің лауреаты... тағы басқа толып жатыр, 
шүкірлік!

«Қазақ аналары-Дәстүрге жол» қоғамдық 
бірлестігі Ақтөбе облыстық  филиалының 
мүшесі, жерлес зейнеткер Жұмагүл Омарбе-
кова мұрындық болған сапарға ақын қыз бар 
ынтасымен келісімін берген екен. Ырғызға ат 
басын тіреген шығармашылық иесі аудан-
дық кітапханада  қаламға қызыққан  жасөрім 
жеткіншектерге «Жалын атсын жас талап» 
атты шеберлік сағатын өткізді. «Арай» мәде-
ниет үйінде кітап көрмесі ұйымдастырылып,       
«Өлең менің өзім және мекенім...» атты  кеш-
ке көрермен көп жиналды. Ақын кешін тізгін-
деу барысында оның ойлы  да нәрлі өлең-
дерін залдағы көпшілік асқан ынтамен, бір 
деммен тыңдағанын аңғардым...

Қонақ ақынның кешін ашып 
құттықтаған Ырғыз ауданы 
әкімінің орынбасары Серік 
Қонақбаев аудан әкімі атынан 
құрмет көрсетті. Өз кезегінде 
ақын Гүлжайнар Қалдина көп-
теген өлеңдерін сахнада жатқа 
оқып. Ырғызға домбырамен 
арнау төкті. Кітапханашы қы-
здар ақынның «Мөлдірдің 
арманы» пьесасынан үзінді 
қойылым сахналады. Аудан 
орталығындағы №1 қазақ 
орта мектебінің оқушылары 
жарасымды би билеп, ақынн-
ның жырларын жатқа оқыды. 

Өз өлеңдерін жеткіншектер тебірене оқып 
жатқанда, ақын қыздың жанарында елге де-
ген ризашыл жылулық, ал жас ақындардың 
көздерінде отты ұшқын барын байқадым... 

Кеш соңында Гүлжайнардың Ақши 
ауылында тұратын туған нағашы апасы 
Айман Көкенқызы сөз алып бауырмалдық 
танытты. Ауыл аналары шашу шашып, сал-
танатын жасады. Әсерлі кеш Ы.Алтынса-
рин атындағы жалпы білім беретін мектеп 
оқушыларының хор ұжымының орындауын-
да ақынның сөзіне жазылған жерлес сазгер 
Нұрталап Жүсіповтің «Бақытты баламыз» 
атты әнімен қорытындыланды. Ырғыз еліне 
рахметін айтып, шабыттана жолға шыққан 
ақын Гүлжайнардың ықыласы өлең боп өріл-
ді...

Руслан Ұзақбаев,
 «Ырғыз» газетінің тілшісі

АТАКӘСІПТЕН БЕРЕКЕ ТАПҚАН АУЫЛ АЗАМАТЫ

НАЙЗАҒАЙ НАМЫСТЫ 
НАРКЕСКЕН ЕДІ...

НӘРЕНҚЫЗЫНЫҢ НӘРЛІ ӨЛЕҢДЕРІ...


